23-րդ շաբաթ
Ամսաթիվ՝  —————————
Կրթական հարթակ՝		6-րդ
ՈՒսուցիչ՝  				—————————————————
Դասագիրք՝				«Մայրենի 5», Դավիթ Գյուրջինյան

Նախորդ դասի կրկնություն
Բառագիտություն 
Վերհիշել հետևյալ բառերի նշանակությունները՝
· Թուխ           	——————————————
· Արհամարհել      	——————————————
· Ցնցոտի    		——————————————
· Սաղարթ            	——————————————
· Անարգել            	——————————————

Վերհիշել հետևյալ բառերի հոմանիշները՝
· Ալ               	—————————————— 
· Գոռոզ    		——————————————
· Կշտամբել 		——————————————
· Եսամոլ   		——————————————
· Ամուր         	——————————————
Վերհիշել հետևյալ բառերի հականիշները՝ 
· Քնքուշ    		——————————————
· Կեղտոտ           	—————————————— 
· Բարկություն 	—————————————— 
· Ուղիղ    		—————————————— 
· Կորել                  ——————————————
Նոր դաս
1. [bookmark: _Hlk121421081]Աշխատանքային տետրում արտագրիր և սովորիր հետ հետևյալ բառերի բացատրությունները․
· Ուրանալ - դավաճանել
· Կույտ – խումբ, բազմություն
· Խլուրդ – հողի մեջ փորված բնում ապրող կաթնասուն կենդանի, գետնամուկ
· Անընդմեջ - անընդհատ
· Մտրակ – փայտե կոթ ունեցող պարան հարվածելու համար։

2. Աշխատանքային տետրում արտագրիր և սովորիր հետևյալ բառերի հոմանիշները․
· Ծաղրել – ձեռք առնել
· Գարշելի - զզվելի
· Ապարդյուն - իզուր
· Զնդան - բանտ
· Մայրամուտ – վերջալույս։

3. Աշխատանքային տետրում արտագրիր և սովորիր հետ հետևյալ բառերի հականիշները․
· 
· Դաժան - բարի
· Փնտրել – գտնել
· Սեր - ատելություն
· Մտնել – դուրս գալ
· Մայրամուտ - լուսաբաց։

[bookmark: _Hlk121421185]Քերականություն- Բաղաձայնների ուղղագրությունն ու ուղղախոսությունը Հ /էջ 102/։   
· Բառասկզբում, բառամիջում և բառավերջում Հ-ն հիմնականում գրվում է այնտեղ որտեղ արտասանվում է։
· Հ-ն Ր-ից հետո գրվում է, բայց չի արտասանվում կամ թույլ է արտասանվում հետևյալ բառերում՝ աշխարհ, խոնարհ, խորհուրդ, ճանապարհ, շնորհ։
· Արհամարհել բառում չի արտասանվում երկրորդ Հ-ն։
· Գրեթե չի արտասանվում ընդհանուր բառի Հ-ն, Հովհաննես անվան երկրորդ Հ-ն։
Պատասխանել հետևյալ հարցերին՝
· Որո՞նք են Հ բաղաձայնի ուղղագրության և ուղղախոսության առանձնահատկությունները։
[bookmark: _Hlk128196285]Հանձնարարություններ - Կատարել էջ 103-ի վարժություն 1 և 4։ 
[bookmark: _Hlk125311690]
Մշակույթ
Հայկական տարազ
[image: ]
Ազգային հագուստը՝ հայկական տարազը, մեր ժողովրդի մտածողության արտացոլանքն է: Այն ոչ միայն արտահայտել է մեր ինքնությունը, այլև՝ եղել է այդ ինքնությունը պահպանող ազդակներից մեկը՝ ունենալով դարավոր պատմություն  և լինելով նույնքան հարուստ ու բազմազան, ինչպիսին մեր բազմաբարբառ լեզուն է:
Տղամարդու հայկական տարազ
Տարազը բաղկացած էր երկու հիմնական բաղադրիչներից՝ ուսային (շապիկ, բաճկոն, մուշտակ) և գոտիական (տաբատ, շալվար)։ Շապիկի օձիքը զարդարվում  էր ասեղնագործ գեղազարդերով: Հագուստը հիմնականում կարում էին բամբակյա գործվածքից, իսկ արևմտահայերը օգտագործում էին այծի բուրդը։ Ավանդական հագուստ էր համարվում չերքեզին, որը կրում էին շապիկի և բաճկոնի վրայից։ Ամենատարածված գլխանոցները համարվում էին տարբեր ձևերի գլխարկները, որոնք սովորաբար պատրաստվում էին գառան մորթուց:
Կանացի հայկական տարազ
[image: Տղամարդու հայկական տարազ][image: Կանացի հայկական տարազ]Կանացի արտաքին հագուստը եղել է բավականին բազմազան՝ զգեստներ (արձակ և ոչ արձակ), բաճկոնակներ և անթև հագուստներ։ Զգեստները կարում էին սատինից, մետաքսից, թավշից։ Կանացի հագուստը զարդարված էր ասեղնագործ գեղազարդերով, իսկ բարձր խավի ներկայացուցիչները զարդարում էին իրենց հագուստը ոսկե և արծաթե մանրաթելերով։ Հագուստի մեջ կարևոր դեր էր խաղում նաև կանացի զարդարանքը։ Ոսկերչական բանվածքները պահվում էին խնամքով և փոխանցվում էին սերնդեսերունդ։ Հայաստանի արևելյան շրջաններում ապրող կանայք, կարմիր և երկար շապիկի տակից` կրում էին կարմիր և երկար տաբատներ, որոնց ստորին մասերը կարված էին ավելի թանկարժեք գործվածքից։ Արևմտյան Հայաստանի կանացի զգեստները ձևով համարյա նույն էին, սակայն ունեին որոշակի տարբերություններ (շապիկը սպիտակ էր, օգտագործվում էր ասեղնագործությունը, պարտադիր ներկա էր գոգնոցը)։ Զարդարանքներից էին մանյակը, արծաթե ապարանջանը:
Ասեղնագործ բանվածքը, որը հատուկ էր կնոջ տարազին, բացի գեղագիտական գործառույթից ունեցել է մեկ այլ ու թերևս ավելի կարևոր՝ ծիսապաշտամունքային և պաշտպանական նշանակություն: Այդ բանվածքներին մոգական զորություն էր վերագրվում ու հավատում էին, որ դրանք կրողներն պաշտպանված էին չար, վնասաբեր ազդեցությունից: Այս գաղափարը կար նաև կանանց գլխաշորի վրա, որի գաղափարաբանությունը այն էր, որ կրողին այն պաշտպանում էր նույնիսկ ծոծրակի հատվածից:
Արևմտյան և Արևելյան Հայաստանի տարազի համալիրները
[image: Արևմտյան Հայաստանի տարազ]Արևմտյան և Արևելյան Հայաստանի տարազի համալիրները տարբերվում են նրանով, որ Արևմտյան Հայաստանում կանացի տարազն աչքի էր ընկնում առավել ճոխությամբ, ավելի հարուստ էր ոսկեթել և արծաթաթել ասեղնագործություններով: Մյուս էական տարբերությունն այն էր, որ արևմտյան բոլոր գավառներում գոգնոցը կնոջ տարազի պարտադիր մասն էր: Այն կապում էին գոտկատեղում, կրծքամասում կամ ուսամասում:
Արևմտյան Հայաստանի տարազային համալիրի մեջ մտել են Վասպուրականի, Բարձր Հայքի, Սասունի տարազաձևերը, ինչպես նաև Կիլիկիայի և Փոքր Հայքի հայաբնակ շրջանների տարազները: Վերջիններս աչքի են ընկնում բուսական և երկրաչափական զարդանախշերով, որոնք առկա էին թե՛ կանանց և թե՛ տղամարդկանց հագուստներում: Կրել են բարձրարվեստ զարդեր, որոնք էլ ամբողջացրել են տարազային համալիրը:
[image: ]Արևմտյան և Արևելյան Հայաստանի տարազը տարբեր էր նաև տղամարդկանց դեպքում: Արևելյան գավառներում տարածված էր կովկասյան տարազաձևը, որը կազմված էր ներքնազգեստից, կարճ վերնազգեստից, չուխայից: Ձմռանը հագնում էին լայն մուշտակ՝ առանց գոտու, գլխին կրում էին գառան կամ ոչխարո մորթուց գլխարկ: Արևմտահայերի տարազը տարբերվում էր: Այն կազմված էր ասեղնագործ տարրերով տաբատից, կարճ անթև զգեստից, վերնաշապիկից, կարճ վերնազգեստից: Շապիկի թևքերը հարդարվում էին ասեղնագործություններով: Մեջքին կապում էին բրդյա գոտի ու դնում էին սպիտակ, կոնի ձևով գլխարկներ:

Գուլպան և ոտնամանը հայոց տարազի անբաժան մասն  են կազմել, որոնք նաև պաշտպանել են ցրտից: Թե՛ կին և թե՛ տղամարդ հագել են կաշվե սրածայր ոտնաման՝ տրեխ:
Տարազի կարևոր բաղադրիչ է կազմել զարդը, որն արտահայտել է կրողի գեղագիտական նախասիրությունը: Զարդերի հատուկ խումբ են կազմել հմայելիպարագաները՝ աչքուլունք, հուռութ, խաչեր: Կիրառել են հիվանդություններ բուժելու նպատակով՝ հմայական, ծիսական աղոթքների ուղեկցությամբ:
Թեև Արևմտյան և Արևելյան Հայաստանում  հայ ավանդական զարդարանքի պարագաները տարբերվել են, բայց ունեցել են որոշ ընդհանրություններ՝ գույնի, ձևի, իմաստաբանության առումով:
 
Հարցեր և առաջադրանքներ
1. Ի՞նչ է տարազը։
2. Ի՞նչ առանձնահատկություններ ունեին կնոջ տարազներն Արևելյան և Արևմտյան Հայաստանում։
3. Ի՞նչ առանձնահատկություններ ունեին տղամարդու տարազներն Արևելյան և Արևմտյան Հայաստանում։
4. Ինչո՞վ էին տարբերվում հարուստ և ավելի համեստ զգեստներն իրարից։ 
5. Քո կարծիքով ինչու՞ մեր օրերում ժողովուրդներն այլևս տարազ չեն կրում։
6. Դու կցանկանայի՞ր տարազային հագուստ կրել։ Եթե այո՝ ո՞ր տարազն ես նախընտրում։
7. Որտեղի՞ց են քո նախնիները։ Տարազային քարտեզում գտիր նրանց համապատասխան հագուստը։

Տնային հանձնարարություններ

Գրականություն – «Աստղամանուկը» մաս 2-րդ (էջ 100)
· Վարժ կարդա հեքիաթը և քո բառերով վերարտադրիր այն։
· Ի՞նչ կատարվեց Աստղամանուկի հետ հեքիաթի երկրորդ հատվածում։
· Ո՞ր կենդանիներին հանդիպեց տղան և ի՞նչ ասացին նրանք իրեն։
· Ի՞նչ ես կարծում, եթե Աստղամանուկը չկորցներ գեղեցկությունը, կգնա՞ր մորը որոնելու։
· Ի՞նչ է լինելու հետո։ Առաջարկիր քո տարբերակը։
Քերականություն և բառագիտություն
· Բաղաձայնների ուղղագրությունը և ուղղախոսությունը – Հ (էջ 102)
Սովորել աշխատանքային փաթեթում ներառված՝ Հ բաղաձայնի ուղղագրությանը նվիրված դասանյութը, կարողանալ բացատրել և բերել օրինակներ։
· Կատարել աշխատանքային փաթեթի հանձնարարությունները։
Մշակույթ – Հայկական տարազ
Սահուն կարդալ աշխատանքային փաթեթում ներառված դասանյութերը։ Պատասխանել նյութի վերաբերյալ հարցերին։
image4.jpeg




image5.jpeg




image1.jpeg
SUrU2U3RL RUMSER
LU3 " NIALALL, T

Armenian National Costumes Map
191th - 1st quarter of the 20th Century

L N

s uOUCLL, v BSINY





image2.jpeg




image3.jpeg




